

ԱՄՓՈՓԱԹԵՐԹ
«2002Թ. ՀՈԿՏԵՄԲԵՐԻ 7-ԻՆ ՔԻՇՆԵՎՈՒՄ ՍՏՈՐԱԳՐՎԱԾ ՔԱՂԱՔԱՑԻԱԿԱՆ, ԸՆՏԱՆԵԿԱՆ և ՔՐԵԱԿԱՆ ԳՈՐԾԵՐՈՎ ԻՐԱՎԱԿԱՆ ՕԳՆՈՒԹՅԱՆ և ԻՐԱՎԱԿԱՆ ՀԱՐԱԲԵՐՈՒԹՅՈՒՆՆԵՐԻ ՄԱՍԻՆ ԿՈՆՎԵՆՑԻԱՅՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՆԱԽԱԳԾԻ



	1. ՀՀ արտաքին գործերի նախարարություն
	02.10.2024թ.

	
	[bookmark: _GoBack]1111/52545-24

	      2002թ. հոկտեմբերի 7-ին Քիշնևում ստորագրված «Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին» կոնվենցիայում փոփոխություններ կատարելու մասին արձանագրության ստորագրումը նպատակ ունի կանոնակարգել պայմանավորվող կողմերի միջև քաղաքացիական դատաիրավական փոխհարաբերությունները:
Բացի այդ, փոփոխությունների կատարումը հնարավորություն կընձեռի դյուրացնել դատական ոլորտում քաղաքացիական, ընտանեկան և քրեական գործերով իրավական գործընթացները, մասնավորապես, հօգուտ անչափահաս երեխաների ալիմենտների գանձման վերաբերյալ դատական հրամանների իրականացման ուղղությամբ:
Վերոնշյալ Կոնվենցիայում նախատեսված փոփոխությունները նպատակ ունեն նաև համապատասխանեցնել ԱՊՀ մասնակից պետություններում կիրարկվող տերմինները, ինչպես նաև ներառել խմբագրական ուղղումները և լրացումները:
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին 2002թ. հոկտեմբերի 7-ի կոնվենցիայում փոփոխություններ կատարելու մասին» արձանագրության ստորագրումը:
     Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
	Ընդունվել է ի գիտություն

	2. ՀՀ ֆինանսների նախարարություն
	                        15.04.2024թ.

	
	04/5-2/7661-2024

	     «2002թ. հոկտեմբերի 7-ի Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին Քիշնևի կոնվենցիայում փոփոխություններ կատարելու մասին Արձանագրության» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն

	3. ՀՀ գլխավոր դատախազություն
	18.04.2022թ.

	
	02/21.3/6399-2024

	    07.10.2002թ. Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին և 22.01.1993թ. Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին կոնվենցիաներում փոփոխություններ կատարելու մասին Արձանագրությունների նախագծերն ուսումնասիրվել են ՀՀ գլխավոր դատախազությունում:
Նախագծերի կապակցությամբ առաջարկություններ առկա չեն՝ նկատի ունենալով, որ առաջարկվող փոփոխությունները չեն առնչվում նշված միջազգային պայմանագրերով ՀՀ դատախազության իրավասությունների շրջանակին:
	Ընդունվել է ի գիտություն
Դրույթը լրամշակվել է

	4. Բարձրագույն դատական խորհուրդ
	04.04.2024թ.

	
	ԴԴ/1351-24

	      «2002թ. հոկտեմբերի 7-ի Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին Քիշնևի կոնվենցիայում փոփոխություններ կատարելու մասին Արձանագրության» նախագծի 1-ին հոդվածի ողջ բովանդակությունից բխում է, որ Կոնվենցիան նախատեսելու է ոչ միայն քաղաքացիական և ընտանեկան գործերով արդարադատության մարմինների որոշումների (ներառյալ՝ նման գործերով դատարանի հաստատած հաշտության համաձայնագրերն ու դրամական պարտավորությունների վերաբերյալ նոտարական ակտերի), այլ նաև անչափահաս երեխաների օգտին ալիմենտներ բռնագանձելու մասին վճարման կարգադրությունների ճանաչման և կատարման հնարավորություն: Անհրաժեշտ է վերանայել Կոնվենցիայի 54-րդ (Որոշումների ճանաչման և հարկադիր կատարման կարգը) և 55-րդ (Որոշումների ճանաչման և կատարման մերժումը) հոդվածներով սահմանված կանոնները՝հաշվի առնելով այն հանգամանքը, որ Նախագծով կատարվող փոփոխությունները ցույց են տալիս, որ «որոշում» և «վճարման կարգադրություն» տերմինները նույնանում, ուստի այդ կանոնները չվերանայելը կարող է հանգեցնել վճարման կարգադրություննների կատարման կամ դրանց վերաբերյալ միջնորդությունների մերժման անհնարինության:
	Չի ընդունվել 
Վճարման կարգադրությունը, ՀՀ  քաղաքացիական դատավարության օրենսգրքի համաձայն, հանդիսանում է դատական ակտ և արձակվում է իրավասու դատարանների կողմից, ուստի օտարերկրյա պետությունների իրավասու դատարանների կողմից արձակված վճարման կարգադրությունների ճանաչման և կատարման գործընթացն իրականացվում է որոշումների ճանաչման և կատարման առնչվող իրավակարգավորումների համապատասխան:
     

	5. ՀՀ պետական գույքի կառավարման կոմիտե
	28.03.2024թ.

	
	01/12.5/1959-2024

	       Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին և Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին 2002թ. հոկտեմբերի 7-ին Մինսկում ստորագրված կոնվենցիաներում փոփոխություններ կատարելու մասին արձանագրությունների նախագծերով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն



3

